
Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 

2016 оны 7 дугаар сарын 07-ны өдөр /Пүрэв гараг/-ийн 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 53 гишүүн ирж, 69.7 хувийн ирцтэйгээр хуралдаан 15 цаг 25 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Тасалсан: О.Баасанхүү, Б.Наранхүү, Д.Тэрбишдагва, Ч.Улаан, Ч.Хүрэлбаатар, Д.Цогтбаатар, Ж.Энхбаяр, С.Эрдэнэ, Д.Эрдэнэбат, Ж.Эрдэнэбат;

Нэг. Монгол Улсын Их Хурлын Байнгын хорооны бүрэлдэхүүний тухай Улсын Их Хурлын тогтоолын төсөл

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төрболд нар байлцав.

Хэлэлцэж буй асуудалтай холбогдуулан Улсын Их Хурлын гишүүн Х.Баделхан, Г.Мөнхцэцэг нарын тавьсан асуултад Улсын Их Хурлын дарга М.Энхболд хариулж, тайлбар хийв.

Улсын Их Хурлын гишүүн С.Бямбацогт санал хэлэв.

М.Энхболд: -”Монгол Улсын Их Хурлын Байнгын хорооны бүрэлдэхүүний тухай” Монгол Улсын Их Хурлын тогтоолын төслийг баталъя гэсэн санал хураалт явуулъя. 

Зөвшөөрсөн:

57

Татгалзсан:


 8

Бүгд:



65


87.7 хувийн саналаар тогтоол батлагдлаа.

Улсын Их Хурлын дарга М.Энхболд ”Монгол Улсын Их Хурлын Байнгын хорооны бүрэлдэхүүний тухай” Монгол Улсын Их Хурлын тогтоолын эцсийн найруулгыг танилцуулав. 

Эцсийн найруулгатай холбогдуулан Улсын Их Хурлын гишүүн Н.Энхболд санал хэлэв.  Улсын Их Хурлын гишүүд тогтоолын эцсийн найруулгатай танилцлаа. /15:39/

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга П.Амаржаргал, Хуралдаан зохион байгуулах хэлтсийн дарга Н.Цогтсайхан, референт Б.Нарантуяа, шинжээч Р.Дэлгэрмаа нар хариуцан ажиллав.

Өнөөдрийн чуулганы нэгдсэн хуралдаан 15 минут үргэлжилж, 76 гишүүнээс 66 гишүүн ирж, 86.8 хувийн ирцтэйгээр 15 цаг 40 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА


Б.БОЛДБААТАР

Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ





М.НОМИНДУЛАМ

МОНГОЛ УЛСЫН ИХ ХУРЛЫН ДОЛОО ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 
2016 ОНЫ 7 ДУГААР САРЫН 07-НЫ ӨДӨР /ПҮРЭВ ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Энхболд: -Улсын Их Хурлын гишүүдийн энэ өдрийн амар амгаланг айлтгая. Гишүүдийн ирц 69.7 хувь болсон байна. 2016 оны 07 дугаар сарын 07-ны өдрийн чуулганы нэгдсэн хуралдааны ажиллагаа нээгдсэнийг мэдэгдье. Нэгдсэн хуралдаанаар хэлэлцэх асуудлыг та бүхэнд танилцуулъя. 

Монгол Улсын Их Хурлын Байнгын хорооны бүрэлдэхүүнийг батлах тухай асуудал байна.

Нэг. Монгол Улсын Их Хурлын Байнгын хорооны бүрэлдэхүүнийг батлах тухай

Хэлэлцэх асуудал дээр санал байна уу гишүүд? Байхгүй бол хэлэлцэх асуудлаа баталъя. Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.1.3-т заасны дагуу нам, эвслийн бүлэг болон тэдгээрт харьяалагдаагүй гишүүдээс ирүүлсэн саналыг үндэслэн “Улсын Их Хурлын Байнгын хорооны бүрэлдэхүүнийг тогтоох тухай” тогтоол гаргах ёстой. Би энэ тогтоолын төслийг та бүхэнд уншиж танилцуулъя. 

Улсын Их Хурлын тогтоол

Байнгын хорооны бүрэлдэхүүн батлах тухай

Монгол Улсын Их Хурлын тухай хуулийн 14 дүгээр зүйлийн 1.3.3 дахь заалт,  22 дугаар зүйлийн 22.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 2 дахь хэсгийг үндэслэн Монгол Улсын Их Хурлаас тогтоох нь:

Улсын Их Хурлын Байнгын хороодыг дараахь бүрэлдэхүүнтэй байгуулсугай:


1/Аюулгүй байдал, гадаад бодлогын байнгын хороо:



Төмөрбаатарын Аюурсайхан


Октябрийн Баасанхүү



Сүхбаатарын Батболд


Лувсанвандангийн Болд



Гомбожавын Занданшатар



Данзангийн Лүндээжанцан



Батсүхийн Наранхүү



Хишгээгийн Нямбаатар



Наваан-Юндэнгийн Оюундарь



Лувсаннамсрайн Оюун-Эрдэнэ


Ядамсүрэнгийн Санжмятав



Отгонбилэгийн Содбилэг


Ганзоригийн Тэмүүлэн


Агваанлувсангийн Ундраа


Цэдэнбалын Цогзолмаа


Дамдины Цогтбаатар


Бямбасүрэнгийн Энх-Амгалан



Жадамбаагийн Энхбаяр


Нямаагийн Энхболд


2/Байгаль орчин, хүнс, хөдөө аж ахуйн байнгын хороо:



Хавдисламын Баделхан



Батжаргалын Батзориг



Бадмаанямбуугийн Бат-Эрдэнэ



Жадамбын Бат-Эрдэнэ



Хаянгаагийн Болорчулуун



Цэдэнгийн Гарамжав 



Самандын Жавхлан



Лхагвын Мөнхбаатар



Гомпилдоогийн Мөнхцэцэг


Дакейн Мурат


Ядамсүрэнгийн Санжмятав


Батсүхийн Саранчимэг


Янгугийн Содбаатар


Гомбожайн Солтан


Агваансамдангийн Сүхбат


Ганзоригийн Тэмүүлэн


Дэндэвийн Тэрбишдагва


Лхагвын Элдэв-Очир


Дондогдоржийн Эрдэнэбат



3/Нийгмийн бодлого, боловсрол, соёл, шинжлэх ухааны 







байнгын хороо:



Октябрийн Баасанхүү



Ёндонпэрэнлэйн Баатарбилэг



Баагаагийн Баттөмөр



Магваны Билэгт



Даваагийн Ганболд



Дорждугарын Гантулга



Самандын Жавхлан


Нямтайширын Номтойбаяр



Мөнхөөгийн Оюунчимэг



Ядамсүрэнгийн Санжмятав



Даваажанцангийн Сарангэрэл



Батсүхийн Саранчимэг



Агваанлувсангийн Ундраа



Ням-Осорын Учрал



Цэдэнбалын Цогзолмаа



Содномын Чинзориг


Лувсанцэрэнгийн Энх-Амгалан


Өлзийсайханы Энхтүвшин


Содномзундуйн Эрдэнэ


4/Өргөдлийн байнгын хороо:



Намсрайн Амарзаяа


Ёндонпэрэнлэйн Баатарбилэг



Магваны Билэгт



Дорждугарын Гантулга



Цэдэнгийн Гарамжав



Дорждамбын Дамба-Очир


Гомбожавын Занданшатар



Гомпилдоогийн Мөнхцэцэг


Дакейн Мурат


Мөнхөөгийн Оюунчимэг


Бөхчулууны Пүрэвдорж



Шатарбалын Раднаасэд


Даваажанцангийн Сарангэрэл



Гомбожайн Солтан



Агваансамдангийн Сүхбат



Дуламдоржийн Тогтохсүрэн



Намсрайн Цэрэнбат



Бямбасүрэнгийн Энх-Амгалан



Лувсангийн Энхболд


5/Төрийн байгуулалтын байнгын хороо:



Октябрийн Баасанхүү



Жамбалсүрэнгийн /Жалбасүрэн/ Батзандан



Батжаргалын Батзориг


Болдын Жавхлан


Данзангийн Лүндээжанцан


Жамъянгийн Мөнхбат



Цэндийн Мөнх-Оргил


Батсүхийн Наранхүү


Дуламсүрэнгийн Оюунхорол


Лувсаннамсрайн Оюун-Эрдэнэ


Отгонбилэгийн Содбилэг


Долгорсүрэнгийн Сумъяабазар


Батбаярын Ундармаа


Дамдины Хаянхярваа


Намсрайн Цэрэнбат


Миеэгомбын Энхболд



Нямаагийн Энхболд


Дондогдоржийн Эрдэнэбат



Жаргалтулгын Эрдэнэбат


6/Төсвийн байнгын хороо:



Намсрайн Амарзаяа


Хавдисламын Баделхан


Жамбалсүрэнгийн /Жалбасүрэн/ Батзандан


Отгоогийн Батнасан



Баагаагийн Баттөмөр



Цэрэнпилийн Даваасүрэн



Жамъянгийн Мөнхбат


Загдхүүгийн Нарантуяа



Батсүхийн Наранхүү


Нямтайширын Номтойбаяр



Цэндийн Нямдорж



Дуламсүрэнгийн Оюунхорол



Дуламдоржийн Тогтохсүрэн



Чүлтэмийн Улаан



Чимэдийн Хүрэлбаатар



Баттогтохын Чойжилсүрэн



Жадамбын Энхбаяр



Өлзийсайханы Энхтүвшин


Содномзундуйн Эрдэнэ


7/Хууль зүйн байнгын хороо:



Жамбалсүрэнгийн /Жалбасүрэн/ Батзандан


Отгоогийн Батнасан


Бадмаанямбуугийн Бат-Эрдэнэ



Лувсанвандангийн Болд


Жамбалын Ганбаатар


Даваагийн Ганболд


Борхүүгийн Дэлгэрсайхан


Лхагвын Мөнхбаатар


Цэндийн Мөнх-Оргил


Хишгээгийн Нямбаатар


Цэндийн Нямдорж


Наваан-Юндэнгийн Оюундарь


Бөхчулууны Пүрэвдорж



Шатарбалын Раднаасэд


Ням-Осорын Учрал


Дамдины Цогтбаатар


Баттогтохын Чойжилсүрэн



Лувсангийн Энхболд


Содномзундуйн Эрдэнэ


8/Эдийн засгийн байнгын хороо:



Төмөрбаатарын Аюурсайхан


Жадамбын Бат-Эрдэнэ


Лувсанвандангийн Болд


Хаянгаагийн Болорчулуун



Сандагийн Бямбацогт



Жамбалын Ганбаатар



Цэрэнпилийн Даваасүрэн



Дорждамбын Дамба-Очир



Борхүүгийн Дэлгэрсайхан



Болдын Жавхлан


Загдхүүгийн Нарантуяа


Долгорсүрэнгийн Сумъяабазар



Дэндэвийн Тэрбишдагва



Батбаярын Ундармаа



Чимэдийн Хүрэлбаатар



Содномын Чинзориг



Лхагваагийн Элдэв-Очир



Лувсанцэрэнгийн Энх-Амгалан


Дондогдоржийн Эрдэнэбат

Энэ тогтоолыг баталсан өдрөөс нь эхэлж дагаж мөрдсүгэй гэсэн ийм тогтоолын төсөл байна. Тогтоолын төсөлтэй холбогдуулж асууж, санал  хэлэх гишүүд байна уу? Байхгүй юу? Баделхан гишүүн.

Х.Баделхан: -Баярлалаа. Гишүүдийн өнөөдрийн амар амгаланг айлтгая. Энэ манай аймгаас ирсэн гурван гишүүнийг нэг л Байнгын хороонд оруулсан байх юм. Хүнс, хөдөө аж ахуйн байнгын хороонд. Тэгээд хоёрыг нь Өргөдлийн байнгын хороонд оруулсан, бусад гол Нийгмийн болон Эдийн засгийн байнгын хороонд огт хүн ороогүй байх юм. Тийм учраас би ийм саналтай байна. Манай Мурат гишүүнийг Өргөдлийн байнгын хороо болон Эдийн засгийн байнгын хороонд, манай Солтан гишүүнийг Нийгмийн бодлогын байнгын хороо болон Төрийн байгуулалтын байнгын хороонд оруулж өгөөч гэсэн хүсэлтэй байна. Баярлалаа. 

М.Энхболд: -Энэ чинь Эрдэнэ дарга хариулах юм уу, би эндээс ирсэн бичгийг нь танилцуулчих уу? Улсын Их Хурал дахь Ардчилсан намын бүлгийн 10 дугаартай 06-ны өдрийн албан тоот бичиг ирсэн юм байна. Мурат гишүүнийг Байгаль орчин, хүнс, хөдөө аж ахуйн байнгын хорооны бүрэлдэхүүнд, Төрийн байгуулалтын байнгын хорооны бүрэлдэхүүнд, Эдийн засгийн байнгын хорооны бүрэлдэхүүнд гэсэн гурван санал ирсэн юм байна. Ардчилсан намын бүлгээс хоёр дахь бичиг дахин ирсэн юм байна. Байгаль орчин, хүнс, хөдөө аж ахуйн байнгын хорооны бүрэлдэхүүнд Мурат гишүүнийг, дараагийнх нь Өргөдлийн байнгын хороонд Мурат гишүүнийг гэсэн 01/11 гэсэн дугаартай 7 дугаар сарын 07-ны бичиг ирсэн байна. 7 дугаар сарын 07-ны өдрийн 11 дугаартай бичиг нь дараагийн бичиг учраас хоёр дахь бичгээр тогтоолын төсөлд оруулсан байгаа юм байна. Дараа нь Бямбацогт гишүүн.

С.Бямбацогт: -Одоо санал байхгүй байхгүй байх. 


М.Энхболд: -Ардчилсан намын бүлгээс нь бичиг нь ирчихээд байна шүү дээ. 

С.Бямбацогт: -Улсын Их Хурлын чуулганы хуралдааны анхдугаар чуулганаар хэлэлцэх асуудал байгаа Баделхан гишүүнээ. Тэгээд үүгээр дэгийн хуульд өөрчлөлт оруулах бололцоо боломж бий. Байнгын хороо хэд байх юм бэ, Байнгын хороодын гишүүдийн тоо хэд байх юм бэ гэдгээ шийдэх бололцоотой. Одоо хуульд 3-аас илүүгүй Байнгын хороонд Улсын Их Хурлын гишүүд харьяалагдана гээд биччихсэн байж байгаа. Ямар ч тохиолдолд 3-аас илүү бололцоогүй байгаа. Тийм болохоор үүнийг эргээд анхдугаар чуулганы явцад чуулганы хуралдааны дэгд өөрчлөлт оруулаад тэр явцдаа таны ярьж байгаа асуудлыг шийдэх бололцоотой байх гэж бодож байна.

Энд нэг ярих гэсэн асуудал 2012 онд бид нар Улсын Их Хурал байгуулагдаж байсан, бүлэггүй, гишүүд маань Байнгын хороодод харьяалагдаж чадалгүй бараг 1 жилийн хугацаатай явж байсан та бүхэн мэдэж байгаа байх, Монголын ард түмэн сайн санаж байгаа. Харин өнөөдөр Улсын Их Хурал дахь цөөнхийн бүлэгтэй 11 гишүүний 7, 8 гишүүнийг нь гурван Байнгын хороонд харьяалуулсан ийм хуваарилагдсан байдалтай байна. Та бүхэн маань сайн ажил хийгээрэй. Хуралдаа сайн суугаарай. Тухайлбал Баасанхүү гишүүн гурван Байнгын хороонд, Санжмятав гишүүн гурван Байнгын хороонд, Батзандан гишүүн гурван Байнгын хороонд, Болд гишүүн гурван Байнгын хороонд, Эрдэнэ гишүүн гурван Байнгын хороонд, Наранхүү гишүүн хүртэл гурван Байнгын хороонд дээрээс нь Эрдэнэбат гишүүн гурван Байнгын хороонд харьяалагдсан байна шүү. Тийм болохоор та бүхэн хуралдаа сайн суугаарай. Идэвхтэй оролцоорой. Бид бас энэ зовлонг амссан. Байнгын хороонд саналаа хэлж чаддаггүй, санал хураалтад оролцож чаддаггүй, бүлэг байхгүй завсарлага авч чаддаггүй ийм байсан бол анхдугаар чуулганыхаа нэг хоёр эхний асуудлаараа бүх асуудлыг шийдээд дахиад илүү ачаа үүрүүлж байна шүү, ажлаа сайн хийгээрэй гэж цөөнхийн бүлгийнхнээс хүсье. 

М.Энхболд: -Санал байна, Мөнхцэцэг гишүүн.

Г.Мөнхцэцэг: -Гишүүдийн амгаланг айлтгая. Би андуурав уу, намайг андуурав уу гэж хараад сууж байна. Би боловсролын сургууль төгссөн хүн, дээрээс нь би соёлын салбарт насаараа ажилласан л даа. Тэгээд энэ Байнгын хорооноос хасагдаад Өргөдлийн байнгын хороонд орчихсон байна. Уг нь би энэ Байнгын хороонд байх ёстой хүн гэж өөрийгөө ойлгоод байх юм. 

М.Энхболд: -Монгол ардын намын бүлгээс 07-ны өдрийн 03 тоот албан бичиг ирсэн юм байна. Энэ албан бичгийн Өргөдлийн байнгын хороонд Г.Мөнхцэцэг гэж нэр байна. Намын бүлгээс ирсэн саналын дагуу тогтоолын төсөлд орсон байна. Гишүүд асуултаа асууж, саналаа хэлж дууслаа. Одоо санал хураалт түрүүн үг авчихсан шүү дээ. Ер нь дараа нэг хоёр өөрчлөлт хийж болно л доо. Гэхдээ бүлгүүдээс бичиг ирчихсэн байхад гишүүд хувийнхаа саналаар ингээд яриад байх нь зохимжгүй байх. Бүлэг дээрээ яриад тохирсон юмаа. Гишүүд анхааралтай байгаарай. Одоо Улсын Их Хурлын Байнгын хорооны бүрэлдэхүүний тухай Монгол Улсын Их Хурлын тогтоолын төслийг баталъя гэсэн томьёоллоор санал хураалт явуулъя. 

65 гишүүн санал хураалтад оролцож, 57 гишүүн зөвшөөрч, 87.7 хувиар тогтоолын төсөл батлагдлаа. 

Энэ тогтоолын төслийн эцсийн найруулга дээр саналтай гишүүн байна уу? Нямаагийн Энхболд гишүүн гэсэн шүү дээ. 

Н.Энхболд: -Та тогтоолын төслөө уншихдаа 14.1.3.3 гээд уншаад байх шиг байсан. Бид нарынх дээр 14.3.3 гэсэн байх юм. Энэ хоёр дахин тэгж уншсаныг би анзаарсан. Тэгсэн үүн дээр 3.3 гэсэн байна тогтоолын хамгийн эхний мөрөнд. Та хэлэхдээ  14.1.3.3 гээд байсан байхгүй юу. Тэгж засахгүй бол.

М.Энхболд: - 14.3.3 дахь заалт гэж залруулж ойлгох байна шүү дээ. Тогтоолын үндсэн хэсэг дээр. Түрүүн би санал  хураалтын дүнг танилцуулсан. Санал хураалтын дүнг баталъя. Эцсийн найруулга дээр саналыг авлаа. Ингээд энэ тогтоолыг баталлаа. Улсын Их Хурлын Байнгын хорооны бүрэлдэхүүн батлагдаж байна. Байнгын хороод  даргаа сонгох ажлыг зохион байгуулах ёстой байгаа. Ингээд өнөөдрийн хуралдаан хэлэлцэх асуудлаа хэлэлцэж дууслаа. Өндөрлөж байна. 

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

